
    Tyra Teodora Tronstad og Bjørn Sortland


    Det blir pinlig uansett

  


  
    Om forfatterne:

    Tyra Teodora Tronstad og Bjørn Sortland kjente ikke hverandre mens de skrev denne boka. De skrev uten å ha snakket sammen, uten å møte hverandre, uten en plan. Etter tretten dager var teksten ferdig.

  


  
    Om boken:


    Og at du hadde håret festa i ein strikk, men nokon av dei fine små håra i nakken din er fri, ikkje fanga av strikken. Og at du såg så uvørent pen ut. Og til slutt: Eg blei mjuk i magen, nesten litt ødelagt av at du alltid satt med føttene litt innovervendt i Converse-skoa dine (blå).


    Mailene dine er noe av det fineste jeg har fått. Det er noe av det verste med det hele. Jeg burde ha skjønt for lenge siden at det finnes folk som deg. Nå kjennes det som om det er en trikk som for lengst har gått eller noe, og man er dømt til å surre alene omkring.


    Elias sender en mail til en ukjent jente han ser på 37-bussen. Det utvikler seg til en brevveksling der de begge risikerer mye.

    11. september, om kvelden


    Hei, du.


    Det er neppe nokon veldig lur måte å begynna dette på. Og eg tør eigentleg ikkje. Det er 11. september og alt. Dårleg vits, har ingenting med saken å gjera. Men altså. Eg har sett mailadressa di på den blå, halvt gjennomsiktige permen du ofte sat og las i på bussen. Eg håper jo at dette faktisk er mailadressa di. Ok. Eg har tenkt i ein månad cirka på om eg skulle senda deg denne mailen, men har latt det vera. Det er sikkert mange grunnar til å la vera. Ein av dei er at eg er redd for at du trur eg er ein nynorsk-psyko-maniac-stalker som etablerer kontakt med deg, og som til slutt kuttar deg opp i små bitar med ei dårleg elektrisk sag frå Clas Ohlson og hiv deg oppi seks bereposar frå Coop som blir fordelt i ulike konteinerar på Alnabru. Sorry, har livleg fantasi.


    Men. Altså. Eg er eigentleg berre ein fyr. 16 år. Kvar torsdag ettermiddag heile august har eg tatt 37-bussen frå Helsfyr opp mot Nydalen. Det har du gjort også. Men eg har gått av før deg. Og no tar du ikkje den bussen lenger. Korfor? Eg har ingen rett til å spørja, men gjer det altså likevel. Eg har sett på deg utan at du skulle merka det, men det har du kanskje merka. Eller sikkert ikkje. Eg håper på eit vis det, men få legg merke til meg. Eg er ein nøytral fyr utanpå, blank i trynet, ein sånn som folk eigentleg er usikre på om dei gjekk i klasse med på barneskulen. Men ikkje så nøytral inni. Eg er også ein sånn fyr som kan gå ut ein kveld for å kjøpa sushi, og som vaknar opp fjorten dagar seinare med heilskjegg i Singapore. Well. Det vil ta lengre tid å få heilskjegg. Viss du er jenta på 37-bussen med blå, halvt gjennomsiktig plastmappe, så send meg eit lite hei – om du har lyst. Om du ikkje svarer meg, kjem eg ikkje til å senda deg fleire slike meldingar. Eg kjem heller ikkje til å ta kontakt med deg, om du faktisk tar 37-bussen igjen. Eg skriv vanlegvis ikkje slike mailar, så eg har vondt i magen nå.


    Elias


    PS! Eg er ikkje på Facebook. Mark Zuckerberg er for scary.

